
ТААССУРОТИ БАЙТОРОНИ ТОҶИК АЗ ТАҶРИБАИ ХЕШ ДАР МУЗОФОТИ АЙОВАИ 

ИМА   
 

 ш. Душанбе, Тоҷикистон, 20-уми августи соли 2009.  Имрӯз дар шаҳри Душанбе 

кормандони хадамоти байторӣ барои муҳокимаи ҷорӣ намудани навовариҳо дар соҳаи 

байторӣ ҷамъ омаданд. Ин ҷамъомад бо сабаби баргаштани иштирокчиѐни барномаи 

USAID «Робитаи ҷомеаҳо», ки дар коромӯзии сеҳафтаина дар шаҳри Де Мойн музофоти 

Айова буданд, барпо карда шуд. Иштирокчиѐни барнома дар оилаҳои амрикоӣ зиндагӣ 

карданд, бо коршиносони байтории ИМА вохӯрда, оид ба масъалаҳои гуногуни таҷрибаи 

байторӣ мубодилаи афкор доштанд.  

 

Дар шаҳри Де Мойн байторони тоҷик дар вохӯриҳои гуногун иштирок карда, дар бораи 

қонунҳои амалкунандаи соҳаи байторӣ маълумотҳои тоза гирифтанд. Инчунин бо 

ҳамкорӣ байни байторони шахсӣ ва давлатӣ, таҷрибаи идоракунии клиникаҳои хусусии 

байторӣ шинос шуданд. Илова бар ин онҳо нақши байторони давлатии ИМА дар 

фаъолияти маърифатнок намудани ҷомеа дар бартараф ва назорат кардани бемориҳо 

маълумоти муфид гирифтанд. Ҳангоми мулоқоти матбуотӣ байторон қайд карданд, ки 

онҳо иттилоот ва малакаҳое, ки дар ИМА ба даст оварданд, ба ҳамкасбони 

тоҷикистониашон дастрас мекунанд.  

 

Қисми дигари барнома бо чорабиниҳои фархангӣ-фароғатӣ ғанӣ гардонида шуд. 

Иштирокчиѐни барнома имконияти гузаронидани рӯзҳои таътилро дар шаҳри Чикаго 

доштанд ва дар ярмаркаи калони ҳарсолаи музофоти Айова иштирок карда бо мусиқӣ, 

таомҳо, беҳтарин озуқаворӣ ва маҳсулоти соҳаи чорводорӣ аз наздик шинос шуданд. Яке 

аз лаҳзаҳои хотирмон барои байторон ширкат дар фаъолияти волонтерӣ дар ИМА буд. 

«Сатҳи баланди волонтерӣ дар ИМА моро ба таҳайюр овард» - қайд намуд Аъзамов 

Ахадҷон, байтори хусусӣ аз шаҳри Канибодом. 

 

Барномаи «Робитаи ҷомеаҳо» яке аз бахшҳои барномаҳои сершумори Ожонсии ИМА 

доир ба рушди байналмилалӣ (USAID) мебошад, ки ба кӯмак ва пуштибонии мардуми 

Амрико арзи вуҷуд кардааст. Соли 1993 USAID барои инкишоф додани иқтисодиѐт, 

системаи тандурустӣ, маориф ва ислоҳоти демократӣ аз тариқи лоиҳаҳои худ беш аз 300 

миллион доллари ИМА, ки мардуми ИМА хайр кардааст, пешкаши мардуми Тоҷикистон 

кардааст.  

 

 

 

 


